საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 
ბრძანებაN
2020 წლის                                                                                   ქ. თბილისი 
„ორსულობისა და , მშობიარობის, ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე	Comment by Windows User: შრომის კოდექსის შესაბამისად, ამ ტიპის შვებულების დასახელება განსაზღვრულია შემდეგი სახით: შვებულება ორსულობისა და მშობიარობის გამო, შვებულება ბავშვის მოვლის გამო. 
„საქართველოს შრომის კოდექსის“ 37-ე, 38-ე და 39-ე მუხლების, „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის 21-ე მუხლის, „საჯარო სამსახურის შესახებ“ საქართველოს კანონის 64-ე მუხლის, მე-80 მუხლის მე-3 პუნქტის, 84-ე მუხლის მე-2 პუნქტისა და „ნორმატიული აქტების შესახებ“ საქართველოს ორგანული კანონის 25-ე მუხლის გათვალისწინებით, ორსულობისა და, მშობიარობის, ბავშვის მოვლის, ასევე ახალშობილის შვილად აყვანის გამო შვებულებების ანაზღაურების მოწესრიგების მიზნით,  	Comment by Windows User: გასათვალისწინებელია, რომ საჯაროს კანონის აღნიშნულ მუხლში ცვლილება არ არის შესული (შრომის კოდექსის ძველი რედაქციის მიხედვით არის განსაზღვრული დეკრეტულის ანაზღაურების წესი) და არ შეესაბამება შრომის კოდექსის მოქმედ რედაქციას. 
ვბრძანებ:
 1. დამტკიცდეს „ორსულობისა და, მშობიარობის, ბავშვის მოვლის, ასევე ახალშობილის შვილად აყვანის გამო შვებულებების ანაზღაურების“ თანდართული წესი.
2. ძალადაკარგულად გამოცხადდეს „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2006 წლის 25 აგვისტოს N 231/ნ ბრძანება.
3.5. დასაქმებულისთვის დახმარების გაცემასთან დაკავშირებით გარდამავალი პერიოდი განისაზღვროს 2020 წლის 1 თებერვლამდე.
6. ამ ბრძანების ამოქმედებამდე მუხლის მე-5 პუნქტით განსაზღვრულ გარდამავალ პერიოდში ორსულობისა და მშობიარობის, ბავშვის მოვლის, ასევე ახალშობილის შვილად აყვანის გამო შვებულების დახმარების მისაღებად წარმოდგენილი დაფინანსების განაცხადები ექვემდებარება ანაზღაურებას 2021 წლის 1 იანვრამდე მოქმედი წესით. 
4. 2021 წლის 1 იანვრამდე გაგაცემული/გადარიცხული დახმარება, ასევე წარმოდგენილი დაფინანსების განაცხადები დახმარების მიღების შესახებ უკან დაბრუნებას/მოთხოვნას და გადაანგარიშებას არ ექვემდებარება. 

განმარტებითი ბარათი
 „ორსულობისა და, მშობიარობის, ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე“  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტზე
„ორსულობის, მშობიარობის, ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე“  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტის შემუშავება განპირობებულია საქართველოს ორგანულ კანონში „საქართველოს შრომის კოდექსი“ 2020 წლის 29 სექტემბერს განხორციელებული ცვლილებებით.
ახალი რედაქციის მიხედვით ორსულობის, მშობიარობისა და ბავშვის მოვლის გამო შვებულება დაიყო ორსულობისა და მშობიარობის გამო შვებულებად და ბავშვის მოვლის გამო შვებულებად და შეიცვალა ასეთი შვებულებების ანაზღაურებადი დღეების რაოდენობა:
მუხლი 37. შვებულება ორსულობის და მშობიარობის გამო, შვებულება ბავშვის მოვლის გამო.
დასაქმებულს თავისი მოთხოვნის საფუძველზე ეძლევა ორსულობისა და მშობიარობის გამო ანაზღაურებადი შვებულება 126 კალენდარული დღის ოდენობით, ხოლო მშობიარობის გართულების ან ტყუპის შობის შემთხვევაში - 143 კალენდარული დღის ოდენობით (პუნქტი 1).
დასაქმებულს თავისი მოთხოვნის საფუძველზე ეძლევა ბავშვის მოვლის გამო შვებულება 604 კალენდარული დღის ოდენობით, ხოლო მშობიარობის გართულების ან ტყუპის შობის შემთხვევაში - 587 კალენდარული დღის ოდენობით. ბავშვის მოვლის გამო შვებულებიდან ანაზღაურებადია 57 კალენდარული დღე (პუნქტი 3).
ამ მუხლის მე-3 პუნქტში მითითებული ბავშვის მოვლის გამო შვებულება შეუძლია მთლიანად ან ნაწილობრივ გამოიყენოს ბავშვის დედამ ან მამამ. ამ მუხლის პირველ პუნქტში მითითებული ორსულობისა  და მშობიარობის გამო შვებულებით სარგებლობა დედის ექსკლუზიური უფლებაა, თუმცა ბავშვის მამა უფლებამოსილია ისარგებლოს დედის მიერ აღნიშნული შვებულების გამოუყენებელი დღეებით (პუნქტი 4).
ცვლილების თანახმად, გაფართოვდა სახელმწიფო ბიუჯეტიდან ასეთი შვებულებების დახმარების მიმღებ პირთა წრე და იგი ვრცელდება ორივე მშობელზე. ამასთან, ორსულობისა და მშობიარობის გამო  და ბავშვის მოვლის გამო ანაზღაურებადი შვებულების პერიოდზე გასაცემი ფულადი დახმარების ჯამური ოდენობა განისაზღვრა არაუმეტეს 1000 ლარით.
გარდა ამისა, საქართველოს ორგანულ კანონმა „საქართველოს შრომის კოდექსი“ განიცადა ტექნიკური ხასიათის ცვლილებებიც, კერძოდ, კანონს დაემატა ახალი მუხლები და შესაბამისად შეიცვალა მუხლების ნუმერაცია.
ზემოაღნიშნულიდან ცვლილებები შესაბამისად აისახა „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე“ საქართველოს  შრომის, ჯანმრთელობისა და სოციალური დაცვის მინისტრის 2006 წლის 25 აგვისტოს N 231/ნ ბრძანების პროექტში:
პროექტის მიხედვით, დახმარების გაცემის ანაზღაურების საფუძვლად ორსულობისა და მშობიარობის შემთხვევაში განისაზღვრა საავადმყოფო ფურცელი, ბავშვის მოვლის გამო შვებულების შემთხვევაში ბავშვის დაბადების მოწმობა და შესაბამისი დაწესებულების მიერ გაცემული ცნობა მეორე მშობლის მიერ ორსულობისა და მშობიარობის გამო ანაზღაურებადი შვებულების, ბავშვის მოვლის გამო ანაზღაურებადი შვებულების გამოყენებული დღეების რაოდენობის შესახებ; ხოლო ახალშობილის შვილად აყვანის შემთხვევაში კანონიერ ძალაში შესული სასამართლო გადაწყვეტილება და/ან შესაბამისი დაწესებულების მიერ გაცემული ცნობა მეორე მშობლის მიერ ახალშობილის შვილად აყვანის გამო ანაზღაურებადი შვებულების გამოყენებული დღეების რაოდენობის შესახებ.
ზემოაღნიშნულ შემთხვევებში დახმარების თანხის არამართლზომიერი მოთხოვნის თავიდან აცილების მიზნით,  დახმარების გაცემის საფუძვლად ასევე განისაზღვრა სსიპ „საჯარო სამსახურის ბიუროს“ მიერ გაცემული ცნობა, რომ ბავშვის დედა არ არის მოქმედი საჯარო მოსამსახურე.
ამასთან, პროექტის მიხედვით, დახმარების ოდენობა განისაზღვრა ჯამურად არაუმეტეს 1000 ლარისა, მოქმედი კანონმდებლობის შესაბამისად, შემდეგი პრინციპით:
ა) ორივე დასაქმებული მშობლის შემთხვევაში, გამოყენებული დღეების პროპორციულად, მაგრამ ჯამურად არაუმეტეს 1000 ლარისა;
ბ) ერთ-ერთი დასაქმებული მშობლის შემთხვევაში-ჯამურად არაუმეტეს 1000 ლარისა;
გ) დასაქმებულ მშობელს (მამა) ბავშვის მოვლის გამო შვებულების დახმარება არ მიეცემა, თუ საჯარო მოსამსახურე დედამ სრულად ან ნაწილობრივ ისარგებლა ორსულობის, მშობიარობისა და ბავშვის მოვლის გამო შვებულებით;
დ) დასაქმებულს, რომელიც იმავდროულად არის საჯარო მოსამსახურე, ორსულობისა და მშობიარობის, ასევე ბავშვის მოვლის გამო შვებულების დახმარება არ მიეცემა.
პროექტის მიღებამ შესაძლებელია გამოიწვიოს დამატები ხარჯების გამოყოფა სახელმწიფო ბიუჯეტიდან იმდენად, რამდენადაც ბავშვის მოვლის გამო შვებულებით სარგებლობის უფლება ეძლევა დასაქმებულ მამას იმ შემთხვევაშიც, თუ დედა არ არის დასაქმებული, ან, თუ ბავშვის დედა საჯარო მოსამსახურეა და არ უსარგებლია ორსულობის, მშობიარობისა და ბავშვის მოვლის გამო ანაზღაურებადი შვებულებით.
აღნიშნული პროექტით ძალადაკრგულად ცხადდება „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე“ საქართველოს  შრომის, ჯანმრთელობისა და სოციალური დაცვის მინისტრის 2006 წლის 25 აგვისტოს N231/ნ ბრძანება.
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.









